
[᭒᭓ 23 B]

᭒᭓

ᬮᬭᬗᬯᬲᬂ᭞ᬤᬾᬫᬮᬡ᭄ᬥᬂᬤᬦᬾᬭᬯᬸᬄ᭞ᬲᬋᬂᬢ᭄ᬓᬾᬦ᭄ᬲᭀᬫᬄᬧ᭄ᬬᬦᬓ᭄᭞ᬳᬶᬩᭀᬢᭀᬄᬮᬭᬫᬜᬧ᭟ᬕᬸᬭᬸᬯᬬᬦ᭄ᬓᭀᬩᬯᬸᬭᬯᬸᬄ᭞ᬲᬋᬂᬤᬦᬾᬳᬶᬩ᭄ᬬᬂ᭞ᬭᬭᬶᬲᬂ

ᬕᬸᬭᬸᬫᬮᬶᬗ᭄ᬕᬶᬄ᭞ᬭᬭᬶᬲ᭄ᬫᬘᬦᬂᬕᬸᬭᬸ᭞ᬦᭂᬫ᭄ᬩᬾᬦᬶᬦ᭄ᬳᬶᬕᬸᬭᬸᬭᬯᬸᬄ᭞ᬫ᭄ᬦᬯᬶᬯᬾᬦ᭄ᬢᭂᬦ᭄ᬧᬘᬂᬓᬃᬬ᭄ᬬ᭞ᬤᬾᬫᬮᬡ᭄ᬥᬂᬲᬯᬸᬃᬳᬮᬸᬲ᭄᭞ᬩᬧᬵᬢ᭄ᬓᬢ᭄ᬓᬾᬦᬶᬂᬯᬬᬦ᭄᭞ᬲᬓᬶᬂᬓᬬᬸᬦ᭄ᬳᬶᬤᬪᬝᬭ᭟

ᬫᬶᬦᬩ᭄ᬢᬦ᭄ᬤ᭄ᬭᬸᬄᬳᬶᬩᭀᬢᭀᬄᬮᬭᬫᬲᬯᬸᬃ᭞ᬧᬦ᭄ᬢᭂᬲ᭄ᬩᬜᬫᬫᭂᬲ᭄ᬯᬂ᭞ᬫᬸᬜᬶᬦ᭄ᬤᬾᬫᬮᬡ᭄ᬥᬂᬗᬦᬶᬫ᭄ᬧᬮᬶᬦ᭄᭞ᬳᬶᬗ᭄ᬕᬶᬄᬦ᭄ᬤᬶᬓᬬᬂᬕᬸᬭᬸ᭞ᬧᬓᬬᬸᬦᬦ᭄ᬳᬶᬤᬳ᭄ᬬᬂᬮᬸᬳᬸᬃ᭞ᬤ᭄ᬬᬧᬶᬦ᭄ᬩᭂᬘᬶᬓ᭄ᬫᬶᬯᬄ

ᬳᬮ᭞ᬲᬦᬾᬜᬦ᭄ᬤᬂᬢᬫ᭄ᬧᬲᬸᬳᬸᬦ᭄᭞ᬳᬧᬦ᭄ᬢᬶᬢ᭄ᬬᬂᬦᬫ᭄ᬩᭂᬢ᭄ᬧᬶᬲᬦ᭄᭞ᬗᬶᬭᬶᬂᬓᬬᬸᬦ᭄ᬳᬶᬤᬪᬝᬭ᭟ᬬᬦ᭄ᬓᬲᬶᬤ᭄ᬥᬦ᭄ᬳᬦ᭄ᬢᬸᬓ᭄ᬢᬶᬢ᭄ᬬᬂᬦᬫ᭄ᬧᬜᬸᬳᬸᬦ᭄᭞ᬪᬓ᭄ᬢᬶᬳᬚᬶᬢᬶᬯᬲ᭄᭞ᬫᬗᬢᬸ

[᭒᭔ 24 A]

ᬭᬶᬦ᭄ᬳᬶᬤᬳ᭄ᬬᬂᬯᬶᬤ᭄ᬥᬶ᭞ᬤᬾᬦᬶᬂᬢᬶᬢ᭄ᬬᬂᬧᬫᬸᬧᬸᬢᬶᬂᬮᬘᬸᬃ᭞ᬫᬦᬸᬫᬤᬶᬚᬦ᭄ᬫᬳᬸᬩᬸᬄ᭞ᬢᬦ᭄ᬧᬫᬾᬫᬾᬢᬦ᭄ᬧᬩᬧ᭞ᬓᬮᬶᬄᬜᬫᬢᬦ᭄ᬯᬾᬦ᭄ᬢᭂᬦ᭄ᬦᬸ᭞ᬧᬫᬸᬧᬸᬢ᭄ᬮᬘᬸᬭᬾᬗᭀᬜᬂ᭞ᬲᬶᬭᬚᬵᬳ

ᬦᬓᬾᬳᭀᬮᬲ᭄᭟ᬫᬗᬶᬘᬦᬶᬦ᭄ᬢᬶᬢ᭄ᬬᬂᬫᬗ᭄ᬮᬸᬗ᭄ᬲᬸᬃᬲᬗᬸ᭞ᬤᬶᬢᬸᬢᬶᬢ᭄ᬬᬂᬦᬸᬦᬲ᭄᭞ᬬᬦ᭄ᬢᬦ᭄ᬯᬾᬦ᭄ᬢᭂᬦ᭄ᬜᬸᬓᬾᬦ᭄ᬗᬶᬤᬶᬄ᭞ᬤᬸᬭᬸᬲ᭄ᬢᬶᬢ᭄ᬬᬂᬫᬓᬸᬂᬓᬸᬂ᭞ᬳᬶᬘᬸᬭᬶᬓ᭄ᬓ᭄ᬤᬾᬓ᭄ᬤᬶᬓᬬᬸᬦ᭄᭞ᬩᬶᬱᬢ᭄ᬫᭂᬦ᭄ᬧᬫᭂᬓᭂᬮᬾ

᭞ᬗᬥᬸᬲ᭄ᬫᬶᬢᬵᬫᭂᬲ᭄ᬯᬵᬂᬯᬸᬯᬸᬲ᭄᭞ᬗᬮᬧ᭄ᬓᬗᭂᬦ᭄ᬢ᭄ᬯᬲ᭄ᬳᬦᬓ᭄᭞ᬫᬾᬦ᭄ᬫᬾᬮᬡ᭄ᬥᬂᬳᭀᬮᬲ᭄ᬦᬶᬗᭂᬳᬂ᭟ᬤᬦᬾᬓ᭄ᬢᬸᬢ᭄ᬩ᭄ᬗᭀᬂᬓᬗᭂᬦ᭄ᬫᬗ᭄ᬭᬸᬗᬸ᭞ᬤᬤᬶᬓ᭄ᬦᭂᬄᬳᭀᬮᬲ᭄᭞ᬓ᭄ᬤᬲ᭄ᬳᬶᬮᬂᬓ᭄ᬦᭂᬳᬾᬩ᭄ᬭᬗ᭄ᬢᬶ᭞ᬤ

ᬤᬶᬫᬢ᭄ᬫᬄᬳᬬᬸ᭞ᬤᬦᬾᬫᬮᬡ᭄ᬥᬂᬫᬰᬩ᭄ᬥᬵᬳᬮᬸᬲ᭄᭞ᬦᬸᬢᬸᬭᬂᬓᬬᬸᬦ᭄ᬤᬾᬯᬦᬾ᭞ᬤᬶᬩᬶᬲᬜ᭄ᬚᬢ᭄ᬗᬄᬤᬮᬸ᭞ᬤᬶᬲᬗ᭄ᬕᬄᬳᬶᬤᬲᬓᬵᬮ᭞ᬪᬝᬭᬳᬶᬤᬗᬦ᭄ᬤᬶᬓ᭟ᬧᬓᬬᬸᬦᬦ᭄ᬪᬝᬭᬳᬶ

